
INFO KATALOG O
ZAJEDNIČKI STUDIJSKI PROGRAM 
NOVE MEDIJSKE SERIJE: KREATIVNO PISANJE I PRODUKCIJA






OPĆI DIO:

Naziv programa: Dvogodišnji master program Nove medijske serije: Kreativno pisanje i produkcija.
Tip: Univerzitetski program
Nivo: Master studij
Nosioci programa: tri regionalne akreditirane visokoškolske ustanove Fakultet dramskih umetnosti (Beograd, Srbija), Univerzitet u Sarajevu - Akademija scenskih umjetnosti (Sarajevo, Bosna i Hercegovina) i Akademija dramskih umjetnosti (Zagreb, Hrvatska). Na svakoj akademiji program se izvodi u okviru dva odsjeka a na Akademiji scenskih umjetnosti to su Odsjek za dramaturgiju i Odsjek za produkciju i menadžment u oblasti scenskih umjetnosti, sa velikim učešćem i Katedre za režiju i audio-vizualne umjetnosti, čineći ovaj program jedinstvenim i po tom pitanju.
Cilj programa: Osnovni cilj je obrazovati kadar koji ne postoji za sada a to su Masteri/ Magistri kreatori dramskih serija. U skladu sa suvremenim medijskim tokovima, ovaj obrazovno-umjetnički program namijenjen je svim obrazovnim profilima koji kreativno istražuju elemente uspješnih serijskih sadržaja u različitim medijima. Predavači i stručnjaci iz prakse dijele svoje uvide, a stečena znanja studenata biće prilagođena regionalnim i evropskim standardima.
Podaci o umjetničkim oblastima kojima pripada:
Master program Nove medijske serije: Kreativno pisanje i produkcija pripada umjetničkim poljima definiranim Odlukom Akademije scenskih umjetnosti[footnoteRef:1]: Oblast 8 ( Scenarij), Oblast 10 (Produkcija), Oblast 4-12 (Režija/ TV režija i tehnologija medija), Oblast 5 (Audiovizualne umjetnosti). [1:  Odluka broj 02-1/501-VII dana 14.07.2023. ] 

Organizacija i trajanje studijskog programa i minimalni broj ECTS bodova potreban za završetak studija:
Program Nove medijske serije: Kreativno pisanje i produkcija traje dvije godine, odnosno četiri semestra, u sjedištima saglasnih akreditovanih visokoškolskih ustanova. Prvi semestar održava se na FDU, Beograd, SRB; drugi semestar na ASU, Sarajevo, BiH; treći na ADU, Zagreb, HRV; a posljednji semestar u zemlji u kojoj je student upisao program. Minimalni broj ECTS bodova je 120.
Jezik na kojem se izvodi studijski program:
Program Nove medijske serije: Kreativno pisanje i produkcija izvodi se na bosanskom, hrvatskom i srpskom jeziku.
Odgovarajući i transparentni postupci za upis na studijski program:
Prije upisa na studij neuphodno je položiti prijemni ispit. Prijemni ispit – ispit provjere znanja, sklonosti i sposobnosti – organizovan je dvostepeno i sprovodi se decentralizovano, u skladu sa karakterom ovog programa. Prvi dio je nacionalni, dok je drugi dio regionalni. Organizacija prijemnog ispita održava se u pojedinačnim partnerskim institucijama, obuhvata prijem i analizu svih prijava koje su u njih stigle, a zatim i razgovor sa kandidatima. Svaka komisija je odgovorna za procjenu i uži izbor kandidata u prvom krugu. Čine je pet članova i sekretar komisije (bez prava glasa) za svaku partnersku instituciju.
Regionalni dio sadrži razgovor sa regionalnom komisijom za prijem studenata, koja razmatra samo prijave kandidata koji su prošli u drugi krug. Regionalna komisija je odgovorna za finalnu godišnju selekciju i prijem studenata, a u skladu sa zajedničkim procedurama i jedinstvenim kriterijumima definisanim sporazumu o saradnji. U njenom radu učestvuju tri člana, po jedan iz svake partnerske institucije, i sekretar komisije (bez prava glasa). Članovi komisija sastaju se fizički ili digitalno, najmanje jedanput prije svakog upisnog roka i više puta tokom trajanja prijemnog ispita. Mogu održati dodatne sastanke i konsultacije prije okončanja postupka selekcije i prijema studenata.

Uslovi upisa:
A. Uslov za upis programa Nove medijske serije: Kreativno pisanje i produkcija su završene osnovne akademske studije (BA), tokom kojih je kandidat ostvario najmanje 180 ECTS prema sadašnjim propisima, odnosno ekvivalentni nivo studija po ranijim propisima.
B. Konkursnu dokumentaciju čine:
· tri logline-a i njihova obrazloženja za igranu dramsku seriju;
· Logline je kratak sažetak televizijskog programa (obično u jednoj rečenici). U njemu se navodi centralna tema i zaplet priče. To je osnovna premisa i ideja serije.
· Obrazloženje logline-a (do jedne strane) sadrži kratku razradu priče, likova, zapleta i žanra buduće igrane serije.
· Izjava o autentičnosti, koja je potpisana pod punom moralnom i materijalnom odgovornošću. Kandidat izjavljuje da su tri logline-a sa kojima se prijavljuje originalno njegova, odnosno da se ne krše autorska prava ili prava bilo koje treće strane;
· motivaciono pismo (do dvije strane);
· biografija (opciono sa radnim iskustvom, ukoliko postoji);
· uzorak scenarija od pet do deset strana (format Guild);
· jedno audio-vizuelno djelo (opciono, ukoliko postoji).
C. Postupak selekcije studenata organizuje se i sprovodi dvostepeno u skladu sa Sporazumom (Član 4.3.3).
D. Godišnji odabir i prijem studenata usklađen je zajedničkim procedurama i kriterijumima. Jedinstveni protokol sadrži:
· procjenu uspjeha kandidata na osnovnim akademskim studijama (BA);
· pregled dokumentacije koju kandidati predaju tokom prijave na konkurs;
· razgovor sa kandidatima koji je iniciran njihovim idejama/premisama za razvoj TV serije; temama o trendovima u oblasti kreativnog pisanja i produkcije TV serija; aktuelnim pitanjima u oblasti audiovizuelnih, medijskih i kreativnih industrija u najširem smislu.
E. Izbor kandidata se vrši na osnovu inovativnosti, autentičnosti, stila i ukupnog kreativnog potencijala dostavljenih prijedloga.
F. Kandidat može osvojiti najviše 100 bodova, i to:
· najviše 30 bodova na osnovu uspjeha na osnovnim studijama (bodovi se dobijaju tako što se prosječan uspjeh na osnovnim studijama množi sa tri);
· najviše 70 bodova na osnovu provjere sklonosti i sposobnosti, odnosno uspeha na kvalifikacionom prijemnom ispitu, i to: a) na osnovu procjene pristupnih radova, od 0 do 15 bodova; b) na osnovu razgovora sa komisijom – intervjua, od 0 do 55 bodova.
G. Komisije partnerskih jedinica rangiraju kandidate u prvom krugu. Regionalna komisija utvrđuje finalnu rang-listu kandidata prema broju ukupno postignutih bodova. Kandidat može biti upisan ukoliko je ostvario najmanje 60 bodova. U slučaju da dva kandidata imaju isti broj bodova prilikom rangiranja, prednost se daje kandidatu koji je stekao veći broj bodova na ispitu za provjeru sklonosti i sposobnosti.

Kvalifikacije koje se stiču po okončanju programa (uz direktno izraženu vezu s kvalifikacijskim okvirom):
magistar/ magistra – kreator dramskih serija

Opis mogućnosti zapošljavanja:
Alumni Akademije scenskih umjetnosti Univerziteta u Sarajevu pokazali su se izuzetno konkurentnim na tržištu rada, te je procenat nezaposlenih a diplomiranih izuzetno nizak. U ovo se ne uzima u obzir i priroda posla koja je često samostalna (freelancing). Od svog osnivanja 1994 godine, na Odsjeku za dramaturgiju Akademije scenskih umjetnosti diplomiralo je 47 studenta i studentica. (VII- 24, I ciklusu 14, II ciklus 9.) Uvidom u evidenciju Službe za zapošljavanje KS 2024 godine, na evidenciji nezaposlenih lica u zvanju dramaturg-inja nalazi se dvoje lica. (srednje životne dobi, pol-ženski). Izraženo u procentima, nezaposlenost iznosi 4,35 %.
Od svog osnivanja 2010 godine, na Odsjeku za produkciju i menedžment Akademije scenskih umjetnosti diplomiralo je 30 studenata i studentica (prvi ciklus 28, II ciklus 2).  Uvidom u evidenciju Službe za zapošljavanje KS 2024 godine, na evidenciji nezaposlenih lica u zvanju producent-ica nalazi se 6 lica (starosne dobi od 29-54, 4 muškarca, 2 žene). Izraženo u procentima, nezaposlenost iznosi 20,00%. U odnosu na ove podatke koji ne uključuju povremena angažovanja koja su izuzetno česta u filmskoj i audio-vizualnoj industriji, jasno je da je zaposlenost završenih studenata zadovoljavajući.

Prohodnost studija:
Partnerske institucije regulišu obaveznu mobilnost studenata u skladu sa sporazumom o saradnji. Pojedinačni periodi mobilnosti rezultiraju ostvarenjem najmanje 30 ECTS bodova. Ispite položene u jednoj od partnerskih institucija, druge partnerske institucije ovog programa u potpunosti priznaju. Tokom trajanja mobilnosti, partnerske institucije su odgovorne za uključivanje studenta u novo društveno, administrativno i visokoškolsko okruženje. Partnerske institucije su dužne da studentima obezbijede odgovarajuće informacije o procedurama za mobilnost, o administrativnim zahtjevima i finansijskim propisima koje mobilnost podrazumijeva. Troškove putovanja i smještaja tokom mobilnosti snosi svaki student zasebno, pokrivajući ih sopstvenim sredstvima.

Skala bodovanja i ocjenjivanja:
Konačna ocjena iz svakog predmeta ovog programa formira se na osnovu kontinuiranog praćenja rada i postignutih rezultata studenata, kako tokom pojedinačnih semestara koji se realizuju na FDU/Beograd, ASU/Sarajevo i ADU/Zagreb, tako i tokom obje školske godine, sa ciljem sticanja jedinstvene master diplome. 
Sistem ocjenjivanja regulisan je Pravilima studiranja za I, II ciklus, integrirani, stručni i specijalistički studij na Univerzitetu u Sarajevu[footnoteRef:2]. U toku semestra koji traje 15 sedmica, studenti se ocjenjuju (dodjeljuju im se bodovi) kroz različite vrste aktivnosti, kao što su: parcijalni ispiti, seminari, kolokviji, prisustvo i aktivnost na nastavi, završni rad itd. Završni ispit se organizira u 17. sedmici semestra. Procenat poena dobivenih na finalnom ispitu ne može biti veći od 50% u strukturi finalne ocjene. Finalne ocjene dodjeljuju se po tzv. „criterion“ sistemu sa tačno definiranim ocjenama za svaki opseg poena: [2:  https://www.unsa.ba/sites/default/files/dodatak/2018-11/Pravila%20studiranja%20UNSA.pdf] 

51-60: ocjena 6 (ECTS-E) ; 61-70:ocjena 7 (ECTS-D) ; 71-80 ocjena 8 (ECTS C) ;
81-90 ocjena 9 (ECTS B) ; 91-100 ocjena 10 (ECTS A)
Zakon o visokom obrazovanju Kantona Sarajevo predviđa da se bodovni kriteriji za ocjenjivanje utvrđuju statutom visokoškolske ustanove[footnoteRef:3].  [3:  https://www.unsa.ba/sites/default/files/dodatak/2022-09/ZVO%2022.pdf (član 97)] 


Osiguranje kvaliteta
Fakulteti i akademije snose odgovornost za realizaciju studijskog programa po najvišim akademskim standardima, a u skladu sa Evropskim pristupom za osiguranje kvaliteta zajedničkih programa (https://www.eqar.eu/kb/esg/). U tu svrhu, kao važna referenca služi dokument The Standards and Guidelines for Quality Assurance in the European Higher Education Area – ESG (https://www.enqa.eu/wp-content/uploads/2015/11/ESG_2015.pdf). Odbor master programa i Vijeće master programa snose odgovornost za sveukupan kvalitet i standarde pri ispunjavanju zadataka, kao i sprovođenje mjera za unaprijeđenje nastavnog plana ovih studija. Osiguranje kvaliteta se zasniva na internim i eksternim mjerama procjene. Interni mehanizmi odnose se na procese samovrednovanja, evaluacije i povezano djelovanje svih aspekata ovog programa. Eksterno osiguranje kvaliteta obuhvata zahtjevne procedure akreditacije/ licence, ali i provjere u skladu sa važećim međunarodnim standardima. Kvalitet i uspješnost studija prati se tokom cjelokupnog studija, a za njegovo praćenje zaduženi su Nastavno-umjetničko vijeće i Odbor za kvalitet Akademije scenskih umjetnosti. Nastavno-umjetničko vijeće najmanje dva puta godišnje, vrši analizu prolaznosti i  uspjeha studenata za sve studijske programe koji se izvode na Akademiji i u slučaju potrebe, Odbor za kvalitet predlaže Nastavno-umjetničkom vijeću mjere za poboljšanje uspjeha studenata.  

OPIS STUDIJSKOG PROGRAMA

Ishodi učenja na nivou studijskoga programa definirani u skladu sa
zahtjevima strukovnih udruženja i tržišta rada, nastavkom školovanja, općim
društvenim potrebama i standardima kvalifikacijskog okvira:

MA studij Nove medijske serije: Kreativno pisanje i produkcija je jedinstven studij u Bosni i Hercegovini, ali i jedan od rijetkih u regiji, dok samo tržište rada itekako ima potrebu za školovanjem ovog kadra. Studentima je omogućeno dodatno usavršavanje postojeće kompetencije u oblasti serijskog programa, te mogućnost bavljenja novim zanimanjima, deficitarnim na našim prostorima u trenutnoj televizijskoj produkciji: kreator serijskog programa (showrunner), scenarista u kreativnom timu (writers room), pisac dijaloga, pisac scenoslijeda, script editor, izvršni producent serije, urednik u fazi razvoja (development executives), programski direktor, urednik programa, i slično.
Kompetencije i sposobnosti studenata u okviru master akademskih studenata zajedničkog studijskog programa Nove medijske serije: Kreativno pisanje i produkcija su kreativno pisanje i produkcija  novomedijskog sadržaja. Uvođenje novog zvanja utemeljeno je na potrebi blagovremenog akademskog prepoznavanja specifične profesije, koja se profiliše u veoma konkurentnoj oblasti kreiranja televizijskih i novomedijskih serija. Usvajanjem predloženog zvanja omogućilo bi se znatno preciznije definiranje profesije kreatora serijskog programa i drugih serijalnih medijskih sadržaja, kao neophodan doprinos širenju umjetničkih i kreativnih standarda u domaćem, regionalnom i evropskom audio-vizuelnom stvaralaštvu.
Stečena znanja i vještine tokom ovog programa omogućavaju studentima da se na odgovarajući način pripreme za brojne aktuelne kreativno-umjetničke trendove i buduće tehničko-tehnološke inovacije. Studenti su osposobljeni da profesionalno i samostalno obavljaju specifične, složene i kreativne zadatke i poslove (kreatora/ autora/ producenta). 
Kompetencije diplomiranih studenata ovog zajedničkog studijskog programa u umjetničkoj oblasti dramskih serija, kao i drugih vrsta serijalizovanih medijskih sadržaja, odnose se na primjenu stečenih znanja u praksi, a u skladu sa njenim savremenim dostignućima i u odnosu na poštovanje kodeksa profesionalne etike. U pogledu opštih kompetencija i sposobnosti studenata po završenom master programu, stečena znanja mogu se razvrstati na primijenjena i teorijska znanja. U domenu stvaranja i plasiranja dramskih serija, opšta znanja studenata utemeljena su u:
· praktičnim i umjetničkim elementima složenog umjetničkog procesa stvaranja (kreativnog pisanja i produkcije) dramskih serija (kreatora/ autora/ producenta);
· konceptualizaciji kompleksnih tema i samostalnih projekata u globalno kompetitivnoj medijskoj industriji - razvoju i pisanju scenarija za širok medijski spektar sadržaja sa epizodnom strukturom (na osnovu originalne ideje ili po predlošku);
· individualnim sposobnostima i kreativnim sklonostima za autorski rukopis u umjetničkom oblikovanju (kao samostalan kreator ili kroz rad u timu);
· liderske vještine u osmišljavanju, planiranju i izvođenju projekata dramske serijske produkcije;
· razvoju kritičkog promišljanja i razumijevanju dinamičnih trendova razvoja kreativnih procesa nastanka serijskog programa u aktuelnim procesima određenim digitalnim preokretom;
· primjeni znanja u praksi, komunikacijskim vještinama, pravilnom organiziranju vremena, odgovornosti i fleksibilnosti;
· razvoju profesionalne etičnosti i kompetencija za samostalni i timski rad koji je utemeljen na internacionalnoj saradnji tri VŠU i činjenici da su  televizijske serije u proteklih nekoliko godina nesumnjivo postale ključni dio audio-vizuelne industrije.
Predmetno-specifične kompetencije podrazumijevaju posebna znanja i umjetničke procese vezane za uže oblasti kreiranja i inovacije dramskih serija. Ona podrazumijevaju:
· temeljno poznavanje i razumijevanje procesa kreiranja dramskih serija (od početne ideje i logline-a do scenarija pilot epizode i biblije serije);
· umjetnički razvoj, kritičko oblikovanje i unaprijeđenje specifičnih tema iz oblasti kreiranja dramskih serija predstavljenih u okviru obaveznih i izbornih predmeta na programu;
· ovladavanje principima konceptualizacije i promotivne prezentacije (pitching);
· praćenje kreativnih promjena savremenih serija: razvijanje televizijskih profesionalaca (autor, kreator, scenarista, izvršni producent i dr);
· povezivanje osnovnih znanja iz oblasti audiovizuelne umjetnosti i njihova primjena prilikom pisanja i produkcije dramskih serija;
· širenje umjetničkih, teorijskih i kreativnih granica, unaprijeđivanje postojećeg znanja i uspostavljanje novih zanimanja, deficitarnih u regionalnom okviru u odnosu na postojeću produkciju – kreator serijskog programa (showrunner), scenarista u kreativnom timu (writers' room), pisac dijaloga, pisac scenoslijeda, script editor, izvršni producent serije, urednik u fazi razvoja (development executive), programski direktor, urednik programa i sl.
· upotreba informaciono-komunikacijskih tehnologija i ostalih tehnologija u ovladavanju znanjima iz oblasti kreiranja dramskih serija.

Planirani ishodi učenja studenata master akademskih studija Nove medijske serije: Kreativno pisanje i produkcija su sljedeći:
· posjedovanje visoko specijaliziranih kreativnih i akademskih znanja kojima student može da svoj talenat optimalno upotrijebi u procesu konceptualizacije i realizacije umjetničkih ostvarenja u oblasti dramskih umjetnosti, specifično kreiranja dramskih serija (uključujući vrednovanje, kritičko razumijevanje i primjenu);
· posjedovanje vještina za rješavanje složenih problema na inovativan način, primjenom složenih metoda relevantnih za oblast dramskih serija: inoviranje pripovijedanja u televizijskim i novomedijskim serijama;
· sposobnosti i stavovi vođenja komunikacije u timskoj saradnji, kao i vještine u menadžmentu kreativnog tima (kreatora / autora / producenta);
· vladanje preduzetničkim sposobnostima neophodnim za zahtjevnu profesiju kreatora serijskog programa, odnosno kreatora / autora / producenta serijalnih medijskih sadržaja i preuzimanje rukovodećih poslova u oblastima svog zanimanja;
· samostalno planiranje i realizacija kompleksnih umjetničkih projekata u domenu dramskih serija;
· praćenje i kontrola rada drugih umjetnika iz domena dramskih serija radi evaluacije i unapređivanja postojeće prakse.


Popis obaveznih i izbornih predmeta s brojem ECTS bodova i brojem kontakt sati
nastave potrebnim za njihovu izvedbu


	R.br.
	Šifra predmeta
	Naziv predmeta
	Semestar
	Status
predmeta
	ECTS
	kontakt sati

	
SEMESTAR I – FDU Beograd

	30
	20

	
	Obavezni predmeti
	22
	16

	1.
	NMS0101
	Scenario za dramske serije 1
	1
	О
	8
	2+6

	2.
	NMS0102
	Produkcija igranog serijskog programa 1
	1
	О
	7
	2+2

	3.
	NMS0103
	Režija igranog serijskog programa 1
	1
	О
	7
	2+2

	
	Izborni blok
(biraju se dva predmeta)
	
	IB
	8
	4

	4.
	NMS0104
	Studije TV serija: od geopolitike do geokritike
	1
	I
	4
	2

	5.
	NMS0105
	Koprodukcioni modeli TV serija
	1
	I
	4
	2

	6.
	NMS0106
	Vizuelni identitet i stil serijskih sadržaja
	1
	I
	4
	2

	7.
	NMS0107
	Uvod u dizajn zvuka za onlajn striming platforme
	1
	I
	4
	2








	R.br.
	Šifra predmeta
	Naziv predmeta
	Semestar
	Status
predmeta
	ECTS
	kontakt sati

	
SEMESTAR II – ASU Sarajevo

	30
	20

	
	Obavezni predmeti
	22
	16

	8.
	NMS0201
	Scenario za dramske serije 2
	2
	О
	8
	2+6

	9.
	NMS0202
	Produkcija igranog serijskog programa 2
	2
	О
	7
	2+2

	10.
	NMS0203
	Režija igranog serijskog programa 2
	2
	О
	7
	2+2

	
	Izborni blok
(biraju se dva predmeta)
	
	IB
	8
	4

	11.
	NMS0208
	Narativna teorija i praksa za scenariste
	2
	I
	4
	1+1

	12.
	NMS0209
	Pravni aspekti produkcije serijskog sadržaja
	2
	I
	4
	1+1

	13.
	NMS0210
	Vizuelno oblikovanje novomedijskih serija
	2
	I
	4
	1+1

	14.
	NMS0211
	Igrani serijski sadržaj - formati i tržišta
	2
	I
	4
	1+1




	R.br.
	Šifra predmeta
	Naziv predmeta
	Semestar
	Status
predmeta
	ECTS
	kontakt sati

	
SEMESTAR III – ADU Zagreb

	30
	20

	
	Obavezni predmeti
	22
	16

	15.
	NMS0301
	Scenario za dramske serije 3
	3
	О
	8
	2+6

	16.
	NMS0302
	Produkcija igranog serijskog programa 3
	3
	О
	7
	2+2

	17.
	NMS0303
	Režija igranog serijskog programa 3
	3
	О
	7
	2+2

	
	Izborni blok
(biraju se dva predmeta)
	
	IB
	8
	4

	18.
	NMS0312
	Serijalno pripovjedanje - teorija i analiza
	3
	I
	4
	2

	19.
	NMS0313
	Marketing i pakiranje
	3
	I
	4
	2

	20.
	NMS0314
	Autorsko pismo -primijenjena scenaristika
	3
	I
	4
	2

	21.
	NMS0315
	Uvod u režijski postupak - rad na TV seriji s više kamera
	3
	I
	4
	2




	R.br.
	Šifra predmeta
	Naziv predmeta
	Semestar
	Status
predmeta
	ECTS
	kontakt sati

	
SEMESTAR IV – ASU Sarajevo
	30
	20

	
	
	
	

	22.
	NMS0416
	Završni rad - istraživanje
	4
	О
	10
	4+6

	23.
	NMS0417
	Završni rad
	4
	O
	20
	4+6



Informacije o strukturi studija i uslovima upisa u sljedeći semestar
· Program traje dvije godine, odnosno četiri semestra. Prvi semestar održava se na Fakultetu dramskih umetnosti (FDU) u Beograd, Univerzitet umetnosti, Srbija; drugi semestar na Akademiji scenskih umjetnosti Univerziteta u Sarajevu (ASU), BiH, treći na Akademiji dramskih umjetnosti (FDU) Sveučilišta u Zagrebu, Hrvatska, a posljednji semestar u zemlji u kojoj je student upisao program master akademskih studija. U slučaju da je student upisao Master studij na ASU, onda se na četvrtom semestru vraća svojoj matičnoj Akademiji gdje i brani svoj master rad.
· Tokom programa svaki student radi na: 1) svom projektu serije i 2) kreativno sarađuje u timu.
· Tokom studija, kandidat razvija i modifikuje ideju sa kojom je primljen, a u writers' room-u učestvuje u kolektivnoj razradi ideja svih studenata.
· Kroz konsultacije i mentorski rad posljednji semestar student završava u zemlji u kojoj je upisao master program.
· Glavni ispit u svakom semestru zamišljen je kao otvoreni pitching pred profesorima, saradnicima, kolegama, kao i lokalnim producentima, emiterima, distributerima i urednicima televizija/ platformi.
· Dodatno u svakom semestru studenti učestvuju na forumima i sajmovima za razvoj audiovizualne industrije: B2B (FEST Beograd), NEM market (Zagreb), CineLink (Sarajevo Film Festival, Sarajevo)
U prva tri semestra ovaj zajednički studijski program koncipiran je kao kombinacija obaveznih i izbornih predmeta, pri čemu izborni predmeti u ukupnoj strukturi učestvuju sa 27% odnosno u obimu od 8 ECTS. U četvrtom semestru planiran je mentorski rad, konsultacije i izrada završnog rada (pisanog i umjetničkog) u obimu od ukupno 30 ETSC.
	Semestar
	Partnerska institucija
	Opterećenje studenata
	Struktura i mobilnost

	semestar 1
	FDU/Beograd/SRB
	30ECTS bodova
	· Izvođenje nastave i ispita.
· Mobilnost studenata upisanih na druge partnerske institucije.
· Semestar se završava prezentacijom radova/ pitching panelom.

	semestar 2
	ASU/Sarajevo/BiH
	30ECTS bodova
	· Izvođenje nastave i ispita.
· Mobilnost studenata upisanih na druge partnerske institucije.
· Semestar se završava prezentacijom radova/ pitching panelom.

	semestar 3
	ADU/Zagreb/HRV
	30ECTS bodova
	· Izvođenje nastave i ispita.
· Mobilnost studenata upisanih na druge partnerske institucije.
· Semestar se završava prezentacijom radova/ pitching panelom.

	semestar 4
	U zemlji u kojoj je student upisao zajednički studijski program master akademskih studija
	30ECTS bodova
	· Izrada završnog rada (pisani i umjetnički) i završni ispit. Rad sa (ko)mentorima.
· izrada: rediteljske i producentske eksplikacije, vizuelnog identiteta, marketinškog koncepta, plana promocije i distribucije, preliminarne autorske ekipe
· za ispit: PAKET/ Biblija serije.
· Semestar se završava prezentacijom radova/ pitching panelom.



Master program sa obimom od 120 ECTS, u svakom semestru po 30 ECTS.

Uslovi upisa u sljedeći semestar zavise od svakog predmeta posebno. Studenti su dužni odslušati i položiti sve obavezne predmete, te odslušati dva izborna predmeta kako bi upisali sljedeći semestar.

Popis ili uslovi izbora predmeta koje student može izabrati s drugih studijskih programa
Ponuda izbornih predmeta koncipiranih posebno za ovaj zajednički studijski program, kreirana je tako da omogući studentima da znanja stečena u okviru obaveznih predmeta dodatno usmjere i prošire u skladu sa svojim interesovanjima i afinitetima. S obzirom na specifičnost studijskog programa, ponuđeni izborni predmeti su koncipirani tako da budu samodostatni pri izboru studenata.

Način dokumentovanja 30 ECTS studijskih bodova praktične nastave
Ocjenjivanje studenata vrši se neprekidnim praćenjem rada studenata i na osnovu poena stečenih u ispunjavanju predispitnih obaveza i polaganjem ispita. Broj ECTS koji se dodjeljuje utvrđen je na osnovu radnog opterećenja studenta u savladavanju određenog predmeta. U ovom procesu primijenjuju se i kriterijumi raspodjele opterećenja dogovoreni i utvrđeni ovim zajedničkim programom master akademskih studija. Visokoškolske ustanove prihvataju razlike koje postoje u državnim propisima i formalno priznaju onaj broj bodova koji dodjele druge institucije za konkretan ispit bez dalje konverzije. Metode i kriterijumi vrednovanja zasnovane su na provjeri znanja i ocjenjivanju, a prema kvalitetu stečenih vještina i kompetencija u oblasti kreativnog pisanja i produkcije televizijskih serija.
Student ima radno opterećenje od 20 časova aktivne nastave sedmično, odnosno najmanje 600 časova godišnje. Kvantitativna mjera tokom jedne akademske godine planirane za ovaj program iznosi 60 ECTS. Ukupno opterećenje studenata sastoji se od pohađanja predavanja i vježbi, samostalnog rada pod nadzorom (posebno u writers's room-u), aktivnosti na časovima, konsultacija, samostalnog istraživačkog rada, praktičnih i seminarskih radova, te finalne izrade završnog master rada. Postupci za provjeru znanja i ocjenjivanje su: predispitne obaveze, aktivnost na časovima, kolokvijum, praktični i seminarski radovi, istraživački rad studenata, usmeni i pismeni dio ispita. Konačna ocjena iz svakog predmeta ovog programa formira se na osnovu kontinuiranog praćenja rada i postignutih rezultata studenata.
VŠU pojedinačno i kolektivno vode i razmjenjuju sveobuhvatne i kompletne evidencije u vezi sa opštim radom programa i pojedinačnim napredovanjem studenata. O ocjenjivanju i napredovanju studenata računa vode stručne službe pojedinačnih VŠU, kao i koordinaciona tijela za to predviđena Sporazumom o saradnji, u cilju omogućavanja uspješnijeg i kvalitetnijeg studiranja.

Informacije o načinu završetka studija
Nakon odslušana tri semestra studija na FDU Beograd, ASU Sarajevo i ADU Zagreb, u finalnom semestru, uz konsultacije i mentorski rad na završnom radu, posljednji semestar student završava u zemlji u kojoj je upisao master program. MA studij Nove medijske serije završava se polaganjem svih ispita i izradom završnog rada. Završni rad sadrži i pisani teorijski rad ili analizu.
Praktični dio završnog rada čine elementi: 
PAKET: Biblija serije, pilot (zaokružen scenario pilot epizode), sinopsisi prve sezone (scenoslijed), vizualni stil (moodboard – production design, kostimi), budžet, finansijski plan, marketinški plan (ciljna publika, emiter, planirani način plasmana serije), plan snimanja – operativno/ produkcioni plan (procjena vremena koje je potrebno za realizaciju), autorski tim (predložen, ne mora biti i potvrđen).
Kandidat bira mentora na završnom radu na osnovu vlastitog interesovanja, kao i oblasti predavača. Završni rad mora biti usko vezan za oblast serija u novim medijima. Studentu se može odobriti tema završnog rada koju je samostalno predložio, uz prethodnu konsultaciju s nastavnikom kod kojeg namjerava raditi rad. Mentora i temu završnog rada odobrava Nastavno-umjetničko vijeće ASU ili FDU ili ADU, zavisno na kojoj od tri visokoškolske ustanove je student položio prijemni ispit i ostvario upis na MA studij. Prijava teme se podnosi na propisanom obrascu, u skladu s propisanim procedurama UNSA. Nakon prihvatanja teme na Vijeću, Vijeće imenuje Komisiju za ocjenu i odbranu rada. Članovi Komisije mogu biti predavači u zvanju od docenta do redovnog profesora, a jedan od članova komisije je i mentor. Završni rad i odbrana su javni.

